Aðalfundur Búnaðarsamtaka Vesturlands 2005

Haldinn að Árbliki 20. apríl 

1. Fundarsetning

Miðvikudaginn 20. apríl 2005 var aðalfundur Búnaðarsamtaka Vesturlands (BV) haldinn að Árbliki, Dalasýslu.  Fundinn setti formaður BV Haraldur Benediktsson og bauð fundarmenn velkomna. Haraldur skipaði Bjarna Ásgeirsson sem fundarstjóra og bað hann um að taka við stjórn fundarins. Bjarni þakkaði traustið, bauð fundarmenn velkomna í Dali, kynnti kjörbréfanefnd og fyrirliggjandi dagskrá:

1. Fundur settur, skipan starfsmanna

2. Skýrsla formanns Haraldar Benediktssonar

3. Ávarp gesta

4. Skýrsla framkvæmdastjóra, Eiríks Blöndal  og ársreikningur lagður fram

5. Afgreiðsla kjörbréfanefndar

6. Umræður um skýrslu stjórnar, starfsmanna og um reikninga

7. Afgreiðsla reikninga

8. Tillögur lagðar fram

9. Endurskoðun samþykkta BV

10. Nefndarstörf

11. Afgreiðsla mála

12. Ákvörðun um greiðslur til stjórnar- og skoðunarmanna og annara nefndarmanna fyrir störf í þágu samtakanna

13. Kosning stjórnar og varastjórnar

a) Kosning formanns án svæðabindingar

b) Svæðabundin kosning.  Fulltrúar úr Mýra- og Borgarfjarðarsýslu kjósa 2 stjórnarmenn, fulltrúar úr Snæfellsness- og Hnappadalssýslu 1 og fulltrúar úr Dalasýslu kjósa 1 stjórnarmann

c) Kosning varamanns sem tekur sæti í stjórn í forföllum formanns, án svæðabindingar

d) Kosning varamanna annarra stjórnarmanna, svæðabundin.

14. Kosning skoðunarmanna og endurskoðenda

a) Kosning tveggja skoðunarmanna og varamanna þeirra

b) Kosning löggilts endurskoðanda

15. Önnur mál

16. Fundarslit

Ritarar fundarins voru skipaðir  Hallfríður Ósk Ólafsdóttir og Guðlaugur V. Antonsson og  aðstoðarfundarstjóri Guðrún Sigurjónsdóttir.

Í kjörbréfanefnd voru skipuð Sigurður Jakobsson, Halla Steinólfsdóttir og Laufey Bjarnadóttir.

2. Skýrsla formanns:

Formaður flutti skýrslu um starf stjórnar á s.l. ári.  Skýrslan er birt í heild sinni í fundargögnum. Auk þess sagði hann frá ferðum sínum til Danmerkur og Noregs þar sem hann kynnti sér leiðbeiningaþjónustu frænda vorra. Í Danmörku kemur 40% tekna ráðgjafaþjónustu af bókhaldsþjónustu fyrir bændur. Rekstrarvörusalar hafa tekið að nokkru yfir leiðbeiningaþjónustuna en bændur eru lítt hrifnir af því að ekki séu óháðir aðilar sem sinni leiðbeiningum. Héraðsstöðvar keppa sín á milli og eru einnig í hagsmunagæslu gagnvart sveitarfélögum. Dönsku bændasamtökin gangast árlega fyrir námskeiðum fyrir trúnaðarmenn sína. Norðmenn hafa flóknara kerfi með meiri verkaskiptingu. Ríkið sér um beingreiðslur en sveitarfélögin um land og búfé, umsóknir um styrki og annað viðkomandi t.d. ferðaþjónustu. Ráðgjafaþjónusta Norðmanna er lagskipt og inniheldur bæði búnaðarfélög og búnaðarsambönd. Sums staðar hafa þau mikil áhrif á sveitarstjórnir. Mjólkursamsalan Tine rekur leiðbeiningaþjónustu um sín mál en annað fyrirtæki, Gilde, rekur kynbóta og afurðaskýrsluhald fyrir kjötframleiðslu. Kostun á þjónustu er borguð af mjólkurbúum og kostar sæðing t.d.um 6000 krónur á kú. Heilsufar búpenings er með því besta sem gerist í heiminum og heilsufarsskráning er öflug. Við hjá BV höfum velt fyrir okkur hvernig við getum aukið við þjónustu, t.d að ráða dýralækni. Einnig möguleikum á að senda starfsmenn í starfskynningu erlendis. Búin eru að  verða sérhæfðari þannig að meiri sérhæfingu þarf hjá starfsmönnum. Þó svínabændurnir séu aðeins tveir eiga þeir rétt á leiðbeiningum, þurfum að efla þá þjónustu og erum að vinna í því. Þá þurfum við að huga að garðyrkjubændum, höfum t.d.verulega framleiðslu í kartöflum á svæðinu. 

3.  Ávarp gesta; Torfi Jóhannesson frá Landbúnaðarháskóla Íslands, bar kveðjur Ágústs Sigurðssonar rektors. Landbúnaðarháskóli Íslands tók til starfa um áramót, með 130 starfsmenn. Skólinn rekur starfsstöðvar í fjórum landshlutum. Að mörgu er að hyggja við að koma þessu undir einn hatt en áætluð eru tvö ár til verksins. Tvö ár eru nú liðin frá því að BV komu að Hvanneyri, en það hefur stutt við uppbyggingu staðarins. Miklu skiptir að fá fleiri að fræðaumhverfinu sem enn er í uppbyggingu. Þá hefur flutningurinn ýtt undir samstarfsverkefni milli skólans og BV þar sem starfsmenn koma að kennslu og leiðbeiningum við verkefni, einkum  Guðrún og Laufey. Torfi gerir ráð fyrir að þetta sé jákvætt bæði fyrir BV og LBH. Með þessu sé verið að tengja saman skólann og grasrótina. Veltir fyrir sér hvort skólinn sé að gefa eins mikið af sér til BV og BV til skólans. Væri kannski athugandi að gera átak á því sviði, starfmenn LBH gætu t.d. komið að einhverju samstarfi og veitt beina ráðgjöf. Torfi óskaði að lokum eftir áframhaldandi góðu samstarfi.

Karl Kristjánsson á Kambi, varaformaður Búnaðarsambands Vestfjarða. Þakkaði fyrir að vera boðinn til fundarins og fyrir samstarfið um leiðbeiningaþjónustuna sem hefur gengið vel. Telur hafa verið skynsamlegt að byggja upp á Hvanneyri í nánu samstarfi við LBH. Vonar að Vestfirðingar verði áfram í samstarfi við BV á næstu árum og ítrekaði þakkir fyrir samstarfið.  

4. Skýrsla framkvæmdastjóra, Eiríks Blöndal og framlagðir reikningar.

Framkvæmdastjóri flutti starfsskýrslu sína, fór yfir starfsmannamál og megin skiptingu verkefna milli starfmanna. Vísast í meðfylgjandi starfsskýrslur til nánari útlistunar þar um. Að því loknu fór Eiríkur lítilega í niðurstöður sem birtar eru í töflum sem fylgja fundargögnum.

Framkvæmdastjóri fór yfir framlagðan ársreikning og eru helstu niðurstöðutölur úr rekstrar- og efnahagsreikningum eftirfarandi:

Rekstrartekjur alls kr.: 79.111.695-.

Rekstrargjöld alls kr.: 77.310.494,-

Hagnaður fyrir fjármunatekjur og fjármagnsgjöld er kr. 1.801.201,-

Fjármunatekjur og fjármagnsgjöld er neikvætt um 792.127,-

Hagnaður ársins er því 1.009.074,-

Eignir samtals eru kr.: 43.229.379,-.

Eigið fé er alls kr.: 27.620.660,-

Skuldir samtals kr.: 15.608.719,-.

Matur.

5.  Afgreiðsla kjörbréfanefndar

Laufey Bjarnadóttir gerði grein fyrir störfum kjörbréfanefndar.

Eftirtaldir fulltrúar eiga rétt til fundarstarfa:

Frá Búnaðarfélagi Staðarsveitar: 

Guðný Jakobsdóttir

Ragnhildur Sigurðardóttir

Guðjón Skarphéðinsson

Jón Svavar Þórðarson

Frá Búnaðarfélagi Eyja- og Miklaholtshrepps:

Guðbjartur Gunnarsson

Þröstur Aðalbjarnarson

Laufey Bjarnadóttir

Atli Sveinn Svansson

Frá Búnaðarfélagi Eyrarsveitar:

Hallur Pálsson

Oddur Hlynur Kristjánsson

Frá Búnaðarfélagi Kolbeinsstaðarhrepps:

Gísli Þórðarson

Sigurður Helgason

Albert Guðmundsson

Frá Búnaðarfélagi Hvammsfjarðar:

Bjarni Ásgeirsson

Hermann Karlsson 

Frá Búnaðarfélagi Laxárdals:

Magnús Kristjánsson

Gísli Þórðarson

Frá Búnaðarfélagi Miðdala:

Guðjón Guðmundsson

María Líndal

Helga Guðmundsdóttir

Guðmundur Pálmason

Kjartan Sigurðsson

Frá Búnaðarfélagi Saurbæjar:

Halla Steinólfsdóttir

Frá Búnaðarfélagi Þverárþings:

Guðrún Sigurjónsdóttir 

Árni B. Bragason

Sindri Sigurgeirsson

Pétur Diðriksson

Kristján Axelsson

Frá Búnaðarfélagi Mýramanna:

Guðbrandur Guðbrandsson 

Finnbogi Leifsson

Sigurður Óli Ólason

Guðrún Sigurðardóttir

Frá Búnaðarfélagi Lundarreykjadals:

Óskar Halldórsson

Jón Gíslason

Frá Búnaðarfélagi Reykdæla:

Birna Hauksdóttir

Björn H. Kristjánsson

Frá Búnaðarfélagi Andakílshrepps:

Eiríkur Blöndal

Sigurður Jakobsson

Sigurður Sigfússon

Frá Búnaðarfélagi Hvalfjarðar:

Haraldur Benediktsson

Engir fulltrúar voru mættir úr Hálsasveit, Skorradal og Helgafellssveit. 

Engar athugasemdir komu við kosningu þessara fulltrúa og eru þeir því allir rétt kjörnir  til setu á fundinum.

Einnig voru viðstaddir fundinn:

Karl Kristjánsson, varaformaður BSV

Torfi Jóhannesson, LBHÍ

Haraldur Benediktsson, formaður BÍ.

Sigurður B. Hansson stjórnarmaður í BV

Þóra Sif Kópsdóttir, fulltrúi félags sauðfjárbænda í Snæfellsnes- og Hnappadalssýslu.

Eftirtaldir starfsmenn BV:

Eiríkur Blöndal (jafnframt fulltrúi frá Búnaðarfélagi Andakílshrepps)

Guðrún Sigurjónsdóttir (jafnframt fulltrúi frá Búnaðarfélagi Þverárþings)

Laufey Bjarnadóttir (jafnframt fulltrúi frá Búnaðarfélagi Eyja- og Miklaholtshr.)

Lárus G. Birgisson

Sigurður Jarlsson

Friðrik Jónsson

Guðlaugur V. Antonsson

Helga Halldórsdóttir

Hallfríður Ósk Ólafsdóttir

6. Umræður um skýrslur stjórnar og starfsmanna og um reikninga.

Hallur Pálsson hafði orð fyrir skoðunarmönnum reikninga og taldi að þeir hefðu ekki fundið neitt misjafnt í þeim.

Sigurður Helgason vildi í upphafi þakka skýrslur sem höfðu komið fram og þakkaði Haraldi störf hans. Sagði mikið vandaverk að velja eftirmann Haraldar og hefði frekar viljað að hann segði af sér hinumegin. Spurði hvað orðið hefði um samþykktir frá síðasta fundi. Sérstaklega um tillögu um varnir bænda gegn álftum. Þykist vita að það hafi komið fyrir á einum stað að bónda væri bannað að verja sín lönd og  ríkissjóður hafi gengið í málið þegar þetta var að verða að dómsmáli. Vék því næst að efnagreiningum. Stofnað var kornræktarfélag í Kolbeinsstaðahreppnum sem naut góðs stuðnings og voru tekin sýni úr uppskeru og send til greiningar. Efnagreiningar klikkuðu í haust og sýnin voru 108 daga gömul þegar niðurstöður bárust. Félagið neitar að greiða fyrir efnagreininguna og hefur átt samskipti við Eirík um málið bréf- og símleiðis. Bað um að stjórn tæki ákvörðun um hvort eftir rukkuninni yrði gengið. Annað mál sem varðar hann sjálfan er að hann talaði við Laufeyju um að fá eitt merki í ákveðin kálf í mars þar sem merkið er ónýtt. Fékk frá Bændasamtökunum bréf sem er stílað 21. mars, áður en Laufey vissi um málið. Kominn er reikningur fyrir merkinu og er kostnaður við það margfaldur vegna flutnings frá Noregi til Hraunholta. Reikningar eru bókhaldslega réttir. Vakti athygli á því að tekjur BV af aðildargjöldum væru ekki bara það sem bændur greiða gegnum félagsgjöld heldur færi stór hluti af skatti bænda til samtakanna.

Guðný Jakobsdóttir sagði ánægjulegt að reksturinn gangi vel. Kúasæðingar eru í jafnvægi rekstrarlega séð og hafa ekki hækkað lengi en ýmsu verið hagrætt. Þó rekstur sé í jafnvægi verði þó að halda vel á spöðunum, fyrirtækið verður að vera samkeppnisfært og félagskerfið einfalt og skilvirkt. Landbúnaður er lifandi atvinnugrein, bændur þurfa að vera vel að sér á mörgum sviðum. Höfum okkar ágætu ráðunauta sem þurfa að vera sérhæfðir, þekkingarmiklir og vel með á nótunum, t.d. varðandi aðstoð í lánamálum á næstu árum og kynna sér vel hvað er í boði hjá bönkum. Hvert bú er einstakt. Markmið BV er ekki að skila hagnaði, en gott að hafa afgang til sérverkefna. Hefur setið í stjórninni undanfarin ár og fundist skemmtilegt. Má nefna að fagráð hefur verið stofnað í jarðrækt þar sem starfa áhugasamir og kraftmiklir einstaklingar. Sat einnig stofufund bænda á Snæfellsnesi þar sem nokkrir bændur komu saman og ræddu landbúnaðarmál. Fagráð í nautgriparækt hefur á sinni könnu að koma á slíkum fundum og ættu hinar búgreinarnar að gera það sama. Vill sjá BV þroskast og býður sig fram til formanns. 

Sigurður Helgason bætti við um kúamerkið að hann hefði aldrei séð það.

Birna Hauksdóttir þakkaði fyrir skýrslur sem fluttar voru. Þakkaði Haraldi fyrir fréttir úr Noregi, en sagði hann hafa gleymt að þeir sem búa afskekkt í Noregi borga enga skatta og fá greitt meira eftir því sem skepnurnar eru færri. Ánægulegt að BV skili hagnaði en mætti vera meira unnið, sérstaklega í hrossaræktinni. Upplýsingar úr skýrslum sem skilað er inn koma of seint inn í Worldfeng. Gagnagrunnur á borð við Worldfeng á að vera ferskur þannig að það sem gerist í dag á að koma inn á morgun. A-vottun á að skila sér í afkomu. Getur verið að þetta stafi af því að Laufey hefur verið verið lækkuð í starfshlutfalli, segist geta tekið þetta að sér ef þörf er á. Minnti á að sýnd hross voru aðeins 28 á sýningu í Borgarnesi, stafar af lélegri aðstöðu sem vonandi stendur til bóta með því að nýta einkaframtak á svæðinu í vor. Kvartaði yfir plötumerkjum í kálfa, þau rifna út úr eyrum og eru gölluð, spyr hver eigi að bæta. Ekki er hægt að endurmerkja kálfana og hefði því frekar átt að örmerkja. 

Laufey Bjarnadóttir svaraði sem starfsmaður og sagði gaman að vera hvorutveggja, bóndi og starfsmaður. Varðandi kálfamerkin. Pantaði merkið þegar Sigurður var í símanum, er eitthvað sem allir geta gert sjálfir gegnum netið. Fyrirkomulagið hjá B.Í. er þannig að pantanir eru sendar 20. hvers mánaðar til Noregs. Pöntun frá Sigurði kom eftir 20. mars og því væntanlega pantað 20. apríl og því á leiðinni. Tók undir að merkin endist ekki. Varðandi hrossaskýrsluhald þá eru fæðingarvottorðin oft ekki rétt útfyllt þannig sem veldur því að skráning getur dregist. Allar fang og folaldaskýrslur síðasta árs sem rétt voru færðar eiga að hafa verið skráðar. Strikamerkjaskanni er í innkaupum þannig að eitthvað hefur verið geymt af örmerkingablöðum vegna þess. Starfshlutfall hefur minnkað en reynir áfram sem hingað til að standa sig í starfinu. 

Eiríkur Blöndal, Laufey hefur gert grein fyrir hrossaræktinni, gott að fá ábendingar. Fór yfir afdrif ályktana. Ekki voru gerðar kröfur á ríkissjóð vegna ágangs álfta. Ályktun um að kjötmatsmenn verði starfsmenn yfirkjötmats en ekki sláturleyfishafa var send BÍ. Ábending til grænbókarnefndar um framleiðslu matvara var send til ráðuneytis og BÍ. Ályktun um sláturhús var send í ráðuneyti, til samtaka sveitarfélaga, BÍ og Landssamtaka Sauðfjárbænda Aðrar ályktanir voru ekki sendar. Samstarfsamningur við Vestfirðinga var framlengdur. Þann 9. ágúst var samþykkt að þetta væri orðinn hlutur og ákveðið hvað væru eðlileg uppsagnarákvæði, eins árs uppsagnarfrestur talinn eðlilegur. Ályktun um útboð á fánastöngum og fleiru. BSSL tók málið yfir nema hliðgrindur sem voru þar fyrir utan. Ein ályktunin, um rúlluplast, var úrelt. Varðandi tafir á efnagreiningum á sýnum þá er honum kunnugt um það og hefur málið verið lagt fyrir stjórn. Tryggvi Eiríksson hefur lofað að tala við þá aðila sem starfa við greiningarnar þannig að málið er í vinnslu. 

Haraldur Benediktsson, ekki beinar spurningar til hans en byrjaði á að þakka Guðnýju hennar orð. Framboð hennar sérstaklega ánægjulegt þar sem að samþykkt var á búnaðarþingi jafnréttisályktun um að auka hlut kvenna í nefndum og stjórnum. Margir sammála Sigurði Helgasyni um að hann ætti frekar að segja af sér formennsku B.Í.  en BV. Varðandi ágang álfta var niðurstaða umhverfisstofnunar sú að ekki megi skjóta álftir sem er ótrúleg niðurstaða. Átti að rannsaka frekar með því að sá í akra í Hornafirði til að telja fugla. Spurning hvort sé fær leið að gera eins og Skotar, borga bændum fyrir að hafa stykki fyrir fuglana sem eru þá látnir í friði á þeim stykkjum. Vantar hins vegar skilning á að það þurfi að kenna fuglunum að fara í friðuðu stykkin en ekki akrana. Efnagreiningar á sýnum voru í ólestri um allt land þannig að BV er kannski ekki eini aðilinn sem málið snýr að. Heysýnaniðurstöður eiga ekki að vera sagnfræði. Hefur verið skoðað hvort gangi að senda sýnin úr landi og virðist mögulegt. Yfirdýralæknisembættið ber ábyrgð á merkingum búfjár en BÍ á merkjum og aðferðinni. Tekur undir að kannski hefði átt að fara beint í örmerki. BÍ getur þó ekki mælt með því í nautgripi og sauðfé núna en verður væntanlega síðar meir. Tæplega hægt að gera ráð fyrir að gripir séu merktir upp á nýtt. Ekki hægt bjóða mönnum upp á að þurfa að merkja hálfstálpaða gripi upp á nýtt, þó gripirnir hefðu kannski gott af því að vera meðhöndlaðir meira. Varðandi skattafríðindi fólks í norður Noregi þá hafa skattar ekki verið vandamál bænda á Íslandi. Bændur ættu kannski að leggja meira til samfélagsins. T.d. kennum við lífeyrissjóðnum um lágar greiðslur en greiðslur úr lífeyrissjóðum endurspegla það sem greitt er í sjóðinn. Í Noregi er það ríkið sem heldur sveitunum gangandi. 

Torfi Jóhannesson fjallaði um sýnatöku. Hann er að vinna að verkefni um frjálsar fitusýrur í mjólk en þau sýni voru send erlendis til mælinga og komu niðurstöður nokkrum dögum síðar. Seinagangur við heyefnagreiningar er viðvarandi vandamál sem hann efast um að leysist alveg í bráð en benti á að bæði Haraldur og Ari Teitsson eru í stjórn LBHÍ sem sér um framkvæmd efnagreininganna. Skólinn eins og hann er samanstandi af mörgum litlum deildum sem sé ekki gott kerfi. 

Guðlaugur V. Antonsson, útskýrði sýningargjöld hrossa, þau kæmu aldrei til umræðu há BV þar sem landbúnaðarráðherra samþykkti gjaldskrána að fengnum tillögum BÍ. Sagði kúabændur borga meira til Búnaðarsamtakanna gegnum sjóðagjöld sem kemur á móti sýningarkostnaði í nautgriparækt. Hafa þurfi í huga að mun fleiri en búnaðargjaldsskyldir bændur sýni hross. Taldi það ekki bara vera vegna slaks vallar í Borgarnesi sem fá hross voru sýnd þar heldur einnig vegna bættra samgangna. Stefnan hefur frekar verið að fækka sýningarstöðum og nýta þá staði meira þar sem aðstaðan er best en hún hefur batnað mikið á stærstu stöðunum á undanförnum fáum árum.

7.  Afgreiðsla reikninga.

Reikningar samþykktir Samhljóða

8.  Endurskoðun samþykkta BV.

Guðbjartur Gunnarsson gerði grein fyrir störfum nefndar sem vann að málinu og forsögu málsins. 

9. Tillögur lagðar fram.

10.  Nefndarstörf.

Allsherjarnefnd:

Guðbjartur Gunnarsson, formaður

Óskar Halldórsson

Halla Steinólfsdóttir

Guðrún Sigurjónsdóttir

Magnús Kristjánsson

Guðný Jakobsdóttir

Oddur Hlynur Kristjánsson

Finnbogi Leifsson

Fjárhagsnefnd:

Kristján Axelsson

Hallur Pálsson

Albert Guðmundsson

Guðbrandur Guðbrandsson

Guðrún Sigurðardóttir

Helga Gumundsdóttir

Búfjárræktarnefnd

Jón Gíslason, formaður

Birna Hauksdóttir

Guðmundur Pálmason

Hermann karlsson

Árni B. Bragason

Jón Svavar Þórðarson

Gísli Þórðarson

Laufey Bjarnadóttir

Jarðræktar- og umhverfisnefnd:

Ragnhildur Sigurðardóttir, formaður

Björn H. Kristjánsson

Gísli S. Þórðarson

Sigurður Óli Ólason

Pétur Diðriksson

Þröstur Aðalbjarnarson

Atli Sveinn Svansson

Félagsmálanefnd:

María Líndal, formaður

Sigurður Sigfússon

Kjartan Sigurðsson

Sigurgeir Sindri Sigurgeirsson

Sigurður Helgason

Guðjón Skarphéðinsson

Sigurður Jakobsson

Guðjón B. Guðmundsson

11.  Ákvörðun um árgjöld, greiðslur til stjórnar- skoðunarmanna og annara nefndarmanna fyrir störf í þágu samtakanna. 

Afgreiðsla fjárhagsnefndar:

Kristján Axelsson flutti eftirfarandi tillögur frá fjárhagsnefnd:

Aðalfundur Búnaðarsamtaka Vesturlands, haldinn að Árbliki 20.4.05 samþykkir að árgjald verði kr 2000.- á félaga

Samþykkt samhljóða.

Aðalfundur BV haldinn að Árbliki 20. apríl 2005 samþykkir að laun til stjórnar og nefndarmanna verði eftirfarandi:

Formaður kr 100.000,- á ári + 8000,- á fund.  

Aðrir stjórnarmenn kr 40.000,- á ári + 8000 á fund.

Skoðunarmenn reikninga kr 12.000,-

Samþykktanefndarmenn fái kr 8.000,- kr. fyrir hvern fund.

Landréttarnefndar menn fái kr 8.000,- kr. fyrir hvern fund.

Auk framangreindra launagreiðslna verði greiddur akstur samkvæmt aksturstaxta ríkisins. 

Fulltrúar á aðalfund fái greiddan akstur.

Sigurður Helgason spurði um réttarstöðu varastjórnarmanna og hvort samþykktanefnd muni starfa áfram. 

Kristján Axelsson svaraði spurningu Sigurðar. Varamaður fær borgað fyrir hvern fund en ekki föst laun. Varðandi Samþykkta- og Landréttarnefndir þá munu þær væntanlega starfa eitthvað áfram. 

Tillagan samþykkt samhljóða.

Fjárhagsáætlun, Kristján Axelsson hafði framsögu.

María Líndal spurði í sambandi við fjárhagsáætlun hvort gert hefði verið ráð fyrir olíugjaldi og fékk þau svör að svo hefði verið

Samþykkt samhljóða.

12.  Afgreiðsla annarra mála.

Afgreiðsla Búfjárræktarnefndar:

Jón Gíslason flutti eftirfarandi tillögu frá Búfjárræktarnefnd:

Aðalfundur BV haldinn að Árbliki 20. apríl 2005, skorar á yfirdýralæknisembættið að sinna viðhaldi á varnarlínum á Vesturlandi af þeirri alvöru að þær geti talist fjárheldar.  Jafnframt telur fundurinn ástæðu til að skilgreina upp á nýtt hvar vera skuli sauðfjárveikivarnarlínur.

Samþykkt samhljóða.

Afgreiðsla Búfjárræktarnefndar:

Jón Gíslason flutti eftirfarandi tillögu frá Búfjárræktarnefnd:

Aðalfundur BV haldinn að Árbliki 20. apríl 2005, beinir því til Bændasamtaka Íslands að þau þrýsti á samgöngumálaráðherra um gerð undirganga fyrir búfé þar sem þeirra er mest þörf.

Greinargerð:

Með aukinni og hraðari umferð um þjóðvegi landsins er víða stórvarasamt að fara með búfé yfir vegi.  Á sumum býlum háttar þannig til að fjölfarnir þjóðvegir skera beitarhólf í sundur.  Á þannig stöðum þurfa nauðsynlega að koma undirgöng sem fyrst áður en verður stórslys.

Samþykkt samhljóða.

Afgreiðsla Umhverfis og jarðræktarnefndar:

Ragnhildur Sigurðardóttir flutti eftirfarandi tillögu frá Umhverfis og jarðræktarnefnd:

Aðalfundur Búnaðarsamtaka Vesturlands beinir því til stjórnar BV að samtökin taki sérstaklega á málefnum varðandi skotveiðihlunnindi og önnur sambærileg hlunnindi með það að markmiði að auka hagrænt gildi þessara hlunninda fyrir eigendur og verja eignarrétt landeigenda

Samþykkt samhljóða.

Afgreiðsla Umhverfis og jarðræktarnefndar:

Ragnhildur Sigurðardóttir flutti eftirfarandi tillögu frá Umhverfis og jarðræktarnefnd:

Aðalfundur BV skorar á stjórn BV að standa fast á því að það fjármagn sem er skilgreint sem ríkisstuðningur í sauðfjársamningi og mjólkursamningi hverfi ekki úr þessum greinum til alls óskyldra verkefna. 

Samþykkt samhljóða.

Afgreiðsla Umhverfis og jarðræktarnefndar:

Ragnhildur Sigurðardóttir flutti eftirfarandi tillögu frá Umhverfis og jarðræktarnefnd:

Aðalfundur BV beinir því til stjórnar BV og BÍ að búa til umræðugrundvöll um breytt form á stuðningi við landbúnað á Íslandi. Þessi umræða þarf að fara fram innan greinarinnar þannig að bændur hafi sem mest áhrif á stefnumörkunina.

Tillagan samþykkt með 11 atkvæðum gegn 10

Jón Gíslason lagði til að í fyrstu setningunni yrði talað um að hefja umræður um breytt form á stuðningi í stað þess að búa til umræðugrundvöll um breytt form.

Ragnhildur var sammála, taldi aðalmálið að umræða færi í gang.

Guðbjartur Gunnarsson tók undir með Jóni Gíslasyni. Varðandi breytt form, auðvitað þarf að aðlaga formið en þó þarf að beina stuðningnum áfram þangað sem hann er í dag. Ekki beina honum annað þó formið breytist, t.d. í búsetutengdan stuðning til annarra. Stuðningurinn falli að grænum greiðslum en berist til kjöt og mjólkurframleiðenda.

Breytingartillaga Jóns borin upp og féllu atkvæði þannig að  6  voru með en 8 á móti  og breytingatillagan því felld.

Aðaltillaga var þá borin upp og samþykktu 11 en andvígir voru 10 og tillagan því samþykkt.

Afgreiðsla Félagsmálanefndar:

María Líndal flutti eftirfarandi tillögu frá Félagsmálanefnd:

Aðalfundur BV haldinn í Árbliki 20.4.05 beinir því til stjórnar BÍ (og eftir atvikum iðnaðarráðherra) að beita sér fyrir sambærilegu raforkuverði til bænda til jafns við það sem gerist til atvinnustarfsemi í þéttbýli. Einnig að dreifbýlið eigi kost á þriggja fasa rafmagni eins og þéttbýlið. Jafnframt að hægt verði að útvega ódýrt fjármagn til smávirkjana.

Samþykkt samhljóða.

Afgreiðsla Félagsmálanefndar:

María Líndal flutti eftirfarandi tillögu frá Félagsmálanefnd:

Aðalfundur BV haldinn að Árbliki 20.4.05 beinir því til landbúnaðarráðherra, vegna sölu Lánasjóðar landbúnaðarins, að tryggt verði að bændur verði ekki fyrir kostnaði af því að lán flytjist milli lánastofnana, s.s. stimpilgjöldum og lántökukostnaði. Jafnframt að tryggt verði að bændur hafi áfram aðgang að fjármagni á hagstæðum kjörum án tillits til búsetu.


Haraldur Benediktsson, sagði BÍ hafa litið svo á að réttur óðalsbænda yrði ekki skertur við sölu lánasjóðs. Sjóðurinn verður væntanlega hf og seldur sem slíkur. Bændur á óðalsjörðum halda sínum rétti hjá nýjum eigendum. Mjög góð tillaga, en máttur landbúnaðarráðherra nær þó varla til stimpilgjalda, enda koma varla til ný stimpilgjöld nema ef flutt er til nýs lánadrottins, þ.e. annars en þess sem kaupir sjóðinn. Styður sérstaklega seinni hluta tillögunnar varðandi aðgang að fjármagni. Jarðir eru að hækka í verði þannig að þær eru orðnar mun betri veð en þær voru. 

Samþykkt samhljóða.

Afgreiðsla Félagsmálanefndar:

María Líndal flutti eftirfarandi tillögu frá Félagsmálanefnd:

Aðalfundur BV haldinn að Árbliki 20.4.05 lýsir furðu sinni og vonbrigðum á því að díeselolía verði dýrari pr. líter en bensín  eftir olíugjaldsbreytinguna 1. júlí 2005. Víðast í Evrópu, s.s. Danmörku, Noregi og Svíþjóð, er díeselolía mun ódýrari en bensín þrátt fyrir að þar sé ekki þungaskattskerfi. 

Greinargerð:

Aðalfundur BV fer fram á að hér á Íslandi muni slíkt hið sama gilda þar sem rétt er að ýta undir notkun dieselbíla sem þykja umhverfisvænni og eyða minna miðað við vélarstærð en tilsvarandi bensínbílar. Þá má nefna að landsbyggðin verður fyrir stórauknum kostnaði af þessum breytingum sem þá hljóta að leiða af sér þá kröfu að t.d. afurðaverð til bænda hækki.

Sigurður Óli spurði hvort ekki væri of seint að koma fram með þetta núna.

Haraldur Benediktsson, lýsir stuðningi við tillöguna, ekki útilokað að ákvörðunum um gjald til ríkis á dieselolíu verði breytt á haustþingi. 

Ákveðið var að tillögunni skuli beint til fjármálaráðherra. 

Tillagan samþykkt með áorðnum breytingum.

Afgreiðsla Allherjarnefndar:

Guðbjartur Gunnarsson flutti eftirfarandi tillögur frá Allsherjarnefnd:

Breytingatillögur við tillögur samþykktanefndar:

Grein 2, liður 4.

Að skila aðalfundargerð og endurskoðuðum ársreikningi fyrir lok nóvember. 

Grein 3.

Ef sami einstaklingur er í fleiri en einu búnaðarfélagi hefur hann atkvæðisrétt um málefni BV í  því  búnaðarfélagi þar sem árgjald til BV er innheimt.

10. gr. 

Búnaðarsamtökunum verður ekki slitið nema 2/3 hlutar mættra fulltrúa samkvæmt samþykktum kjörbréfum samþykki..

11. gr.

Samþykktum þessum má einungis breyta á aðalfundi og þurfa 2/3 hlutar mættra fulltrúa sbr. 10. grein að ...

12. gr.

Samþykktir þessar eru samþykktar á aðalfundi BV 20. apríl 2005 og öðlast gildi við staðfestingu stjórnar Bændasamtaka Íslands.

Afgreiðsla Allherjarnefndar:

Guðbjartur Gunnarsson greindi frá eftirfarandi tillögum sem Allsherjarnefnd fékk til umfjöllunar:

Tillögu um að kosningu stjórnarmanna verði ekki bundin svæðum var vísað frá í nefnd.

Nefndin mælti ekki með tillögu um að flýta aðalfundi fram fyrir búnaðarþing þar sem kveðið er á um í samþykktum Bændasamtaka Íslands að mál sem taka eigi fyrir á Búnaðarþingi séu lögð fram fyrir 20. janúar

Hins vegar bendir nefndin á kosti þess að Búnaðarþingsfulltrúar boði til almenns fundar þar sem rætt væri hvaða mál við viljum leggja fram á Búnaðarþingi.
Haraldur Benediktsson sagði hafa verið opna fundi í vetur þar sem menn gátu komið málum á framfæri.

Umræður um breytingar á samþykktum BV.

Sigurður Helgason bað menn að velta fyrir sér til hvers svona félagsskapur setji sér samþykktir. Það sé til að leysa ágreining og samþykktir eigi að vera stuttar og afgerandi í orðalagi. Samþykkti ekki að menn hefðu getað komið athugasemdum á framfæri, hann hafi séð þetta í fyrsta skipti í vikunni. Segist strax hafa orðið fyrir vonbrigðum með að ákveðnum fjölda bænda væri haldið fyrir utan kerfið og heldur skerpt á því misrétti frekar en hitt. Fór fram á að afgreiðsla yrði grein fyrir grein. Fór svo yfir eftirfarandi athugasemdir sem hann hafði við breytingatillögurnar: Í fyrstu grein, óþarft að taka fram að við séum aðildar að BÍ. Í annarri grein, óþarfi að strika út að þurfi 15 félaga. Í þriðju grein ætti að strika út að menn detti út ef þeir flytja. Í 3 grein, óþarfi að taka fram að eitt atkvæði sé á hvern mann. Í fjórðu grein ætti að vera 67 ár en ekki 70. Er einnig ósammála um 8 grein. Þar sem komið er inn til samþykktar, betra væri að láta standa til afgreiðslu. Tíunda grein, ekki eigi að þurfa tvo fundi til slita. Tólftu grein vill hann sjá detta alveg út. Í sambandi við markmið vegna búnaðarþings ætti að fella út svæðabindingu á búnaðarþingsfulltrúum, við megum ekki við því að hafna bestu mönnunum á grundvelli búsetu. 

Jón Gíslason segir BV hafa ein búnaðarsambanda hafnað inntöku búgreinasamtaka og er ósáttur við það. Telur búgreinafélögin starfa svipað og búnaðarfélög þannig að eðlilegt sé að þau komi inn í Búnaðarsamtökin líka. Eðlilegt sé að samræmi sé milli hlutdeildar í búnaðarsamböndum og BÍ. Öllum búnaðarfélögum var sent bréf um að þetta standist varla lög. Ítrekaði tillögu frá Lunddælingum um frestun afgreiðslu samþykkta þar til ljóst væri hvort þetta fyrirkomulag stæðist lög. 

Sindri Sigurgeirsson, sagði ekkert nýtt að þetta málefni væri rætt. Fagnar því að hugmyndir komi fram  og er sammála Jóni um að málin þurfi að vera á hreinu. Segir sína skoðun hafa verið að staða búnaðarfélaganna sé hrein, búgreinafélög starfi á svæðinu og séu grunneiningar heildarsamtaka sinna, sem aftur eru félög á landsvísu. Finnst þetta vera hreint félagskerfi. Sýndi einfalt skipurit BV. Búgreinafélög eru aftur beinir aðilar að BÍ í gegnum landssamtök. Grunnurinn að óánægju með kerfið er gjaldskrár mismunun milli þeirra sem kjósa að standa utan búnaðarfélaga og hinna. Margar heimsóknir hafa Búnaðarsamtökin fengið þar sem menn hafa talið kerfið vera skilmerkt og þægilegt hér. Leggur til að hafa kerfið óbreytt. 

Sigurður Helgason sagðist, vegna orða Sindra, um að þetta sé löglegt, vera í vafa um það og það sé þó nokkuð af bændum sem ekki eru í búnaðarfélögum. Borgarbúi getur verið í búnaðarsamtökunum en ekki sá sem er með stórt fjárbú en kýs að standa utan búnaðarfélags. Kerfið sé vissulega flóknara löglegt en einfaldara ólöglegt.

Bjarni Ásgeirsson, veltir fyrir sér hversu margir það séu sem haldið er utan laga og réttar. Telur þá ekki vera marga og það sé þá þeirra mál ef þeir ekki vilja vera með. Varðandi lögmæti eða ólögmæti, þá sé það spurning um hvort lög BV og BÍ stangist á. Minnti á að lögfræðingar hafa atvinnu af því að vera ósammála.

Pétur Diðriksson, sagðist ekki hafa skoðun á hvort þetta væri ólögmætt eða ekki. Langaði samt að spyrja varðandi samþykktir og útilokun búgreinafélaga af hverju ekki eigi að gefa möguleika á aðild. Hefur eftir formanni stærsta búnaðarsambandsins að mikill styrkur sé að sterku búgreinafélagi innan búnaðarsambands. Samþykkti að kerfið væri einfalt hjá Sindra, en þar vanti að búgreinafélag geti haft meiri áhrif. Telur ekki rétt að útiloka að nýir aðilar geti haft áhrif í gegnum búgreinafélög. Varðandi lágmarksfélagafjölda í búnaðarfélögum telur hann 11 til 15 of hátt, spyr af hverju ekki séu lægri mörk. 

Þröstur Aðalbjarnarson, leggur til að búgreinafélög verði lögð niður en búgreinaráð innan BV sé eflt. Það sé skýr leið en um leið einfalt kerfi. 

Þóra Sif Kópsdóttir er ósammála Þresti. Ekki megi minnka enn vægi búgreinafélaganna. 

Haraldur Benediktsson, svaraði Bjarna sem spurði hvað þetta snérist um marga. Taldi það  u.þ.b. 5 aðila sem þarna væri um að ræða. Um orð Jóns um að BV héldi markvisst búgreinafélögum fyrir utan þá væri t.d. bein félagsaðild að búnaðarsamtökum hjá Eyfirðingum og Skagfirðingum. Segir að verið sé að skerpa á hvar menn séu fullgildir aðilar og  kannski ættu búgreinafélög að athuga að laga sín lög að lögum BV. Tók undir það með Þresti að efla skuli búgreinaráðin og standa þannig fyrir opinni umræðu í hverri búgrein fyrir sig.

Jón Gíslason, minntist á að Sindri hefði sýnt skipurit og taldi undarlegt ef það mætti ekki gilda á héraðsvísu. Það vakti því ekki hrifningu hans heldur undrun. Ítrekaði að formaður sunnlendinga hefði sagt aðkomu kúabænda mikilvæga og að í búnaðarlögum væri kveðið á um fyrirkomulag búnaðarsambanda. Segir patentlausn Þrastar varla virka enda sé ekki líklegt að heildarsamtök búgreina myndu leggjast niður. Spurði hvað orðið hefði um afdrif tillögu um frestun á kosningu um samþykktir.  

Guðbjartur Gunnarsson, sagði allsherjarnefnd hafa metið það svo að breytingar á samþykktum væru orðalagsbreytingar nú þannig að tillaga frá Lunddælingum um frestun var ekki samþykkt. Sagði rétt að ágreiningur sé í gangi um búgreinafélög en þetta hafi verið rætt síðast og orðið niðurstaða á sínum tíma, að hluta til vegna tæknilegra atriði. Ekki hafi verið eins uppbygging hjá sauðfjárbændum á þeim tíma en það hafi breyst. Benti á að ekki væri eitt kúabændafélag innan svæðis BV. Sigurður segist hafa orðið fyrir vonbrigðum og finnur að mörgu varðandi annan og þriðja tölulið sem eru bein tilmæli frá BÍ. Varðandi löggildi var það svo þegar sambönd voru sameinuð að ekki þurfti mikið að laga til. Um mun á gjaldi, finnst óþarfi að tengja þetta við búgreinafélög, menn geti staðið fyrir utan ef þeir vilja. Aðalfundur í 10. grein. Tvö ár í röð.

Hjörtur Einarsson. Styrkja ber búnaðarfélögin engin ástæða til að kljúfa þetta niður og erum bara að flækja málin frekar. Alltaf er verið að breyta og sameina hluti sem hafa gengið vel. Vinna saman ekki kljúfa í fleiri einingar, skilur ekki þörf á því. 

Sigurður Helgason, spyr hvað séu mörg búnaðarfélög sem ekki skili inn félagatali og ársskýrslu. 

Eiríkur Blöndal svaraði, veit bara um eitt sem er búnaðarfélag Hörðudals. Önnur félög hafa haldið aðalfundi en eru ekki hér. Það er þó ekki algilt að það komi ársreikningur. 

Samþykktirnar voru þá bornar undir atkvæði, hver grein fyrir sig

1. grein. Samþykkt.

2. grein. Samþykkt með þorra atkvæða.  

3. grein. Samþykkt með þorra atkvæða.

4. grein. Samþykkt samhljóða.

5. grein. Samþykkt samhljóða.

6. grein. Samþykkt samhljóða.

7. grein. Óbreytt.

8. grein. Samþykkt samhljóða.

9. Óbreytt.

10. gein. Samþykkt samhljóða.

11. grein. Samþykkt samhljóða.

12. grein. Samþykkt með þorra atkvæða. 

að þessu loknu voru samþykktirnar bornar upp í heild sinni með samþykktum breytingum.  

Samþykktir Búnaðarsamtaka Vesturlands

1. gr.


Samtökin heita Búnaðarsamtök Vesturlands, skammstafað BV, og nær félagssvæði þeirra yfir Vesturland frá Hvalfjarðarbotni í Gilsfjarðarbotn. Heimili þeirra og varnarþing er þar sem aðalskrifstofa þeirra er. Búnaðarsamtökin eru aðili að Bændasamtökum Íslands, sem eru heildarsamtök íslenskra bænda.
2. gr.


Búnaðarfélag er félag bænda á ákveðnu svæði, óháð þeim búrekstri sem þeir stunda, sbr.skilgreiningu Búnaðarlaga nr. 70/1998. Búnaðarfélögin á félagssvæðinu eru aðildarfélög búnaðarsamtakanna og skulu þau fullnægja eftirtöldum skilyrðum:

1) Að lög og reglur samrýmist samþykktum Búnaðarsamtaka Vesturlands og Bændasamtaka Íslands.

2) Að skila félagaskrá, í síðasta lagi á aðalfundi samtakanna. Í félagaskrá skal m.a. skráð hvaða búgrein hver félagsmaður stundar. 

3)
Að skila aðalfundargerð og endurskoðuðum ársreikningi fyrir lok nóvember. 


3. gr.


Aðild að Búnaðarsamtökum Vesturlands geta átt þeir einstaklingar og lögaðilar sem þess óska og stunda búrekstur í atvinnuskyni, eða vegna eigin nota, enda séu þeir aðilar að búnaðarfélagi á samtakasvæðinu. Þegar um er að ræða félagsaðild lögaðila skal félagsaðildin bundin við einn nafngreindan einstakling, sem kemur fram fyrir hönd lögaðilans. Aðild einstaklinga skal óháð því hvort þeir stunda búrekstur í eigin nafni eða annarra. Undir búrekstur fellur hvers konar búfjárrækt, jarðrækt, skógrækt, garðrækt og ylrækt. Einnig eftirfarandi starfsemi fari hún fram á lögbýlum: Eldi og veiðar vatnafiska, nýting hlunninda, framleiðsla og þjónusta. Bændum sem hætt hafa búskap vegna aldurs eða heilsubrests skal heimil áframhaldandi þátttaka í viðkomandi félagi með fullum félagsréttindum, hafi þeir áfram búsetu á hlutaðeigandi félagssvæði. Búnaðarfélögin skulu vera opin fyrir félagsaðild þeirra sem uppfylla ofangreind skilyrði og  skulu allir félagsmenn njóta sömu réttinda. Enginn einstaklingur getur farið með meira en eitt atkvæði á félagsfundi. Ef sami einstaklingur er í fleiri en einu búnaðarfélagi hefur hann atkvæðisrétt um málefni BV  í  því  búnaðarfélagi þar sem árgjald til BV er innheimt

4. gr.


Hver félagsmaður og lögaðili sem hefur aðild að búnaðarsamtökunum skal greiða gjald til þeirra. Gjald þetta er ákveðið á aðalfundi. Gjöld þessi greiðist fyrir lok nóvember ár hvert.  Hjón og sambýlisfólk greiði eitt árgjald.

Heiðursfélagar og félagar eldri en 70 ára skulu vera undanþegnir árgjaldi til Búnaðarsamtakanna. 

5. gr.

Tilgangur og verksvið samtakanna er:

1.
Að beita sér fyrir bættum kjörum bænda á öllum sviðum.

2. Að reka eða eiga aðild að leiðbeiningamiðstöð er annist leiðbeiningastörf 


(fagleg viðfangsefni).

3.
Að vinna að kynbótum búfjár, m.a. með því að starfrækja sæðingastöðvar fyrir nautgripi og sauðfé, svo og aðrar búfjártegundir, ef tiltækilegt þykir.

4.
Að vera starfandi tengiliður milli Bændasamtaka Íslands og bænda á félagssvæðinu.

6. gr.


Aðalfundur Búnaðarsamtaka Vesturlands skal haldinn fyrir lok aprílmánaðar ár hvert. Þau ár sem kosning til Búnaðarþings fer fram, skal þó ákvæði samþykkta Bændasamtaka Íslands gilda eftir því sem við á.


Hvert búnaðarfélag innan samtakanna kýs fulltrúa til setu á aðal- og aukafundum þeirra, sem hér segir:


Félög með 11 til 20 félaga kjósi 1 fulltrúa.


Félög með 21 til 30 félaga kjósi 2 fulltrúa.


Félög með 31 til 40 félaga kjósi 3 fulltrúa.


Félög með 41 til 50 félaga kjósi 4 fulltrúa


og félög með 51 félaga og fleiri kjósi 5 fulltrúa.


Kosning fulltrúanna gildir í eitt ár.


Auk þess eiga þar sæti með málfrelsi og tillögurétt, fulltrúar búgreinafélaganna, búnaðarþingsfulltrúar á Vesturlandi, starfsmenn búnaðarsamtakanna og stjórnarmenn þeirra.


Aðalfundur skal boðaður skriflega eða á annan sannanlegan hátt með minnst viku fyrirvara. Hann er lögmætur ef 2/3 hlutar fulltrúa eru mættir. Fundurinn skal opinn öllum félagsmönnum í aðildarfélögum búnaðarsamtakanna, með málfrelsi og tillögurétt, sama á við um aukafundi.


Til aukafundar kveður stjórnin er henni þykir þörf á, eða 1/3 hluti aðalfulltrúa krefst þess með skriflegu erindi til stjórnar. Í fundarboði skal tilgreina ástæðu og fundarefni. 


Einfaldur meirihluti greiddra atkvæða ræður úrslitum mála á fulltrúafundum, nema um sé að ræða breytingar á samþykktum samkvæmt ákvæðum 11. gr., eða slit á samtökunum samkvæmt ákvæðum 10. gr., í samþykktum þessum.

7. gr.


Á aðalfundi skal kjósa 5 manna stjórn búnaðarsamtakanna og varastjórn, svo og skoðunarmenn reikninga og löggiltan endurskoðanda. Fyrst skal formaður kosinn sameiginlega og án svæðabindingar. Síðan skulu fulltrúar úr Mýra- og Borgarfjarðarsýslu kjósa 2 stjórnarmenn, fulltrúar úr Snæfellsness- og Hnappadalssýslu 1 stjórnarmann og fulltrúar úr Dalasýslu einn stjórnarmann. Varamaður sem tekur sæti í stjórn í forföllum formanns, skal kosinn á undan öðrum varamönnum og án svæðabindingar. Varamenn annarra stjórnarmanna eru að lokum kosnir svæðabundið. Stjórnin kýs varaformann úr sínum hópi. Skoðunarmenn skulu vera tveir og jafnmargir til vara. Kjörtími stjórnar, varamanna hennar, skoðunarmanna og varaskoðunarmanna og löggilts endurskoðanda er milli aðalfunda.


Allir félagsmenn aðildarfélaganna eru skyldir til að taka kosningu eitt kjörtímabil til þeirra starfa sem samtökin kjósa menn til og ákveðið er í samþykktum þessum. 

8. gr.

Á aðalfundi skal taka fyrir eftirfarandi:

1. Skýrslu stjórnar um starfsemi á liðnu ári.

2. Ársreikningur síðasta árs lagður fram til samþykktar svo og fjárhagsáætlun yfirstandandi árs.

3. Tekin ákvörðun um hvernig fara skuli með hagnað eða tap og framlög í varasjóði.

4. Kosning stjórnar og varastjórnar skv. 7. gr.

5. Kosning skoðunarmanna og endurskoðanda skv. 7. gr.

6. Ákvörðun um greiðslur til stjórnar- og skoðunarmanna fyrir störf í þágu samtakanna.


7. Umræður og atkvæðagreiðslur um önnur málefni sem löglega eru upp borin.

8. Á aðalfundi skal leggja fram skriflegar skýrslur framkvæmdastjóra og ráðunauta búnaðarsamtakanna um störf þeirra á liðnu ári.

9. gr.

Stjórnin ræður framkvæmdastjóra sem annast í umboði hennar um eignir og fjármál samtakanna og daglega verkstjórn. Framkvæmdastjóri ræður starfsfólk í samráði við stjórn. Framkvæmdastjóri skal vera bæði rekstrarlegur og faglegur stjórnandi leiðbeiningastöðvarinnar. Hann skal hafa lokið kandidatsprófi í búfræði eða hafa aðra sambærilega menntun.  Stjórn samtakanna fer með málefni þeirra milli aðalfunda og fylgir ályktunum þeirra eftir, sér um undirbúning kosninga til Búnaðarþings og framkvæmd þeirra í samræmi við samþykktir Bændasamtaka Íslands. Enn fremur annast hún  fjárreiður samtakanna og reikningsskil og  ber sameiginlega ábyrgð á öllum fjármálum þeirra. Starfsár og reikningsár samtakanna er almanaksárið. Reikninga samtakanna, starfsskýrslu og félagaskrá sendir hún til Bændasamtaka Íslands. Stjórnarfundi heldur stjórnin eftir þörfum hverju sinni og boðar formaður til stjórnarfunda.  Stjórnin skal setja sér fundaáætlun í upphafi starfsárs og skal stefnt að því að halda allt að 10 fundi á ári.  Formanni er skylt að boða til stjórnarfunda krefjist einn stjórnarmaður eða framkvæmdastjóri þess.  Stjórnin er ákvörðunarbær þegar meirihluti stjórnarmanna sækir fund.  Mikilvæga ákvörðun má þó ekki taka án þess að allir stjórnarmenn hafi haft tök á því að fjalla um málið sé þess nokkur kostur.  Halda skal fundargerðarbók um það sem fram fer á stjórnarfundum sem skal undirrituð af þeim sem sitja fund.  Stjórnarmaður eða framkvæmdastjóri, sem er ekki sammála ákvörðun stjórnar, á rétt á því að fá sérálit sitt bókað. 

10. gr.


Búnaðarsamtökunum verður ekki slitið nema 2/3 hlutar mættra fulltrúa samkvæmt samþykktum kjörbréfum samþykki það á tveimur aðalfundum í röð, enda hafi tillaga að slitum verið auglýst í fundarboði, eignir samtakanna skulu þá tafarlaust afhendast Bændasamtökum Íslands til varðveislu. Bændasamtökin ávaxti eignirnar á tryggum stað þar til félag verður stofnað á Vesturlandi, er starfar á líkum grundvelli og samtökin. Skulu þær þá afhentar hinu nýja félagi gegn skuldbindingu frá því, að sömu ákvæði gildi um ráðstöfun eigna þess og hér eru settar um eignir samtakanna. 

11. gr.


Samþykktum þessum má einungis breyta á aðalfundi og þurfa 2/3 hlutar mættra fulltrúa sbr. 10. grein að samþykkja breytingarnar.  Tillögur til breytinga á samþykktum ber að kynna með fundarboði.

12. gr.


Samþykktir þessar eru samþykktar á aðalfundi BV 20. apríl 2005 og öðlast gildi við staðfestingu stjórnar Bændasamtaka Íslands.

Markmið vegna kosninga til Búnaðarþings:


Markmið vegna kosninga til búnaðarþings er að búnaðarþingsfulltrúum frá Vesturlandi fækki ekki frá því sem nú er.  Stefnt skal að því að kosning þeirra fari fram á aðalfundi BV og að sama fyrirkomulag verði viðhaft við þá kosningu og er um kosningu á almennum stjórnarmönnum BV.
29 sögðu já en 5 voru á móti. Sammþykktar með öllum þorra atkvæða. 

Guðbjartur Gunnarsson, flutti tillögu frá Allsherjarnefnd:

Aðalfundur BV haldin að Árbliki 20. apríl 2005 samþykkir að beina því til stjórnar BV að mismuna ekki bændum á félagssvæðinu með gjaldskrá eftir því hvar þeir kjósa að standa félagslega. 

Nefndin vísar þessu máli til stjórnar en bendir á að henni finnst eðlilegt að þeir sem eru félagsmenn og greiða árgjald til Búnaðarsamtakanna njóti betri kjara en hinir sem ekki kjósa félagsaðild.

Tillagan samþykkt með 18 atkvæðum gegn 1. 

Eins og nefnt var í umræðum hér að framan samþykkti Allsherjarnefnd ekki tillögu frá búnaðarfélagi Lunddæla um frestun á afgreiðslu samþykkta á þeirri forsendu að um orðalagsbreytingar væri að ræða á samþykktum að þessu sinni.

Birna Hauksdóttir. Spurði hvort sýningargjöld hrossa væru lægri fyrir þá sem eru í búnaðarsamböndum.

Guðlaugur sagði svo ekki vera enda væri eins og áður sagði staðið þannig að málum að ráðherra samþykkti gjaldskrá eftir tillögu BÍ. 

13.  Kosning stjórnar og varastjórnar.

Kosning formanns án svæðabindingar:

Halla Steinólfsdóttir skoraði á Sindra Sigurgeirsson að gefa kost á sér. 

Sindri Sigurgeirsson, þakkaði traustið en sagðist ekki gefa kost á sér í starfið og styðja Guðnýju sjálfur. 

Hjörtur Einarsson kominn inn sem varamaður fyrir Helgu á Erpsstöðum.

Guðný Jakobsdóttir kosinn formaður til eins árs með 21 atkvæði.

Sindri Sigurgeirsson fékk níu en aðrir færra. 

b) Svæðabundin kosning annara stjórnarmanna.

Úr Mýra- og Borgarfjarðarsýslu:

Sindri Sigurgeirsson, Bakkakoti og Jón Gíslason, Lundi.

Til vara: Haraldur Benediktsson, V-Reyni og Sigurður Jakobsson, Varmalæk.

Úr Dalasýslu: María Líndal, Neðri-Hundadal. 

Til vara: Sigurður Björgvin Hansson, Lyngbrekku.

Úr Snæfells- og Hnappadalssýslu: Gísli Þórðarson, Mýrdal.  

Til vara: Þröstur Aðalbjarnarson, Stakkhamri.

Varamaður formanns: Jón Björnsson, Deildartungu samkvæmt uppástungu.

14.  Kosning skoðunarmanna og endurskoðenda.

a) Kosning tveggja skoðunarmanna og varamanna þeirra. 

Skoðunarmenn reikninga:  Hallur Pálsson, Naustum og Brynjólfur Guðmundsson, Hlöðutúni samkvæmt uppástungu.  

Til vara: Böðvar Bjarki, Hrútsstöðum og Guðbrandur Guðbrandsson, Staðarhrauni samkvæmt uppástungu.

b) Kosning löggilts endurskoðanda.

Löggiltur endurskoðandi Arnór Eggertsson samkvæmt uppástungu.

15.  Önnur mál.

Sigurður Helgason ítrekaði fyrri spurningu um forðagæslumál, hvers vegna sitt hvor forðagæslumaðurinn væri í Kolbeinsstaðahreppi og eystri hluta Eyja- og Miklaholtshrepps, aðeins væru þrír bæir í þeim hluta og ekki væri þetta sparandi. 

Guðlaugur Antonsson svaraði um forðagæslumál að bæir væru að minnsta kosti sjö í eystri hluta Eyja- og Miklaholtshrepps þannig að dagsverk hefði legið þar. Einnig væri hitt að ekki mætti skoða austan og vestan girðingar í Eyja- og Miklaholtshreppi sama dag vegna sauðfjárveikivarna. 

Sigurður Hansson óskaði nýrri stjórn til hamingju og þakkaði samstarf við stjórnarmenn.

Guðný Jakobsdóttir þakkaði formannskosningu og sagðist myndu leitast við að sinna starfinu eftir bestu getu. Þakkaði Haraldi og Sigurði fyrir samstarfið. Þakkaði starfsmönnum fundarins fyrir störf og fundarmönnum fyrir góðar umræður og sleit fundi. 

Fundarritarar

Hallfríður Ósk Ólafsdóttir

Guðlaugur V. Antonsson

